Ҳисоботчии махсуси СММ оид ба масъалаи шиканҷа натиҷаҳои пешакии сафари худро ба Ҷумҳурии Тоҷикистон, ки санаҳои 10-18-уми майи соли 2012 баргузор гардид, муаррифӣ мекунад 
Ш. Душанбе (18-уми майи соли 2012) – Дар ҷамъбасти сафари худ ба Ҷумҳурии Тоҷикистон, ки дар асоси даъватномаи Ҳукумати кишвар санаҳои 10-18-уми майи соли 2012 баргузор гардид, Ҳисоботчии махсуси СММ оид ба масъалаи шиканҷа ва дигар намудҳои муносибати ғайриинсонӣ ва ё ҷазо Хуан Мендез изҳороти зеринро фармуд:

Дар оғоз мехостам миннатдории худро ҷиҳати ҳамкории ҳамаҷонибаи Ҳукумати Ҷумҳурии Тоҷикистон қабл аз ва дар давоми сафари худ изҳор намоям. Сафари ман оид ба дарёфткунии далелҳо танҳо ҳамон вақт самаранок мешавад, ки ман ҷиҳати ба даст овардани маълумот озодии пурра ҳис намоям. Дар ҳамин асно, ман муташаккирам, ки мақомоти дахлдор дастрасии  пурраи маро ба тамоми муассисаҳои маҳбасӣ бе огоҳонии пешакӣ таъмин намуда, имкон доданд, ки бо боздоштшудагон сӯҳбати алоҳида дошта бошам ва то ҳатто дар баъзе ҳолатҳо тайёрии аз меъёр зиёдро ҳис намудам.
Дар давоми ду соли охир Ҷумҳурии Тоҷикистон баъзе тағъиротҳои умедворкунандаро ба заминаи ҳуқуқиву меъёрӣ ворид намуд, ки яке аз онҳо ворид намудани моддаи наве оид ба мафҳуми шиканҷа ба ҷазоҳои нисбати он муайяншуда дар моҳи апрели соли 2012 мебошад.

Мо тағъиротҳои ба қонунҳои амалкунандаи мурофиавӣ ва қоидаву дастурамалҳои дохилӣ, ки аз ҷониби мақомоти гуногун ворид карда шудаанд, хуш мепазирем. Маъракаи васее ҷиҳати баланд бардоштани сатҳи маълумотнокӣ оид ба манъи шиканҷа ва қонунгузории миллӣ ва байналхалқӣ, ки бо ташаббуси роҳбарият ба роҳ монда шудааст, қадаме ба сӯи раванди зарурӣ мебошад. Баҳодиҳии таъсири амалии онҳо ба тавонмандии мардум ҷиҳати дар амал татбиқ намудани он ва амалӣ намудани ҳуқуқҳояшон ба дахлнопазири/масунияти ҷисмонӣ ва руҳӣ дар ҳама гуна шароит тақозо менамояд, ки чораҳои мунтазам дида шуда, ҳукумат дар сатҳи баландтарин ҷонибдории худро нишон диҳад ва сиёсати “нотаҳаммулпазирии пурра” нисбат ба шиканҷа ба таври оммавӣ ба роҳ монда шавад. Дар ҳамин асно, ман хавотир аз онам, ки тамоми мақомоте, ки бо онҳо вохӯрдам, дар чунин фикранд, ки тағъироти меъёрии ба қонунгузорӣ воридкардашуда кофӣ мебошад.  Агар мо проблемаи ба таври систематикӣ ва ё дар баъзе ҳолатҳо ҷой доштани муносибати ғайриқонуниро дарк накунем, онро аз байн бурдан ғайриимкон аст. Баръакс, он пас аз он, ки диққати мо ба масъалаҳои дигар ҷалб мешавад, бештар мешавад, на кам.

Мақсад аз ворид намудани мафҳуми нави ҳуқуқии шиканҷа дар Моддаи 143-и Кодекси ҷиноятӣ ин мувофиқ намудани чораҳои ҷазо ба қонунгузории байналхалқӣ мебошад.  Бо вуҷуди ин, ҷазо ба мӯҳлати панҷ сол барои қонуншикании аввалин маротиба содиршуда бо ӯҳдадорӣ ҷиҳати мубориза ба зидди шиканҷа ҳамчун ҷинояти мудҳиш бо ҷазои мутаносиб мувофиқат намекунад, зеро имконияти истифодаи авф ва дигар намудҳои кам ва сабук кардани ҷазо вуҷуд дорад.  Ман нигаронӣ аз он мекунам, ки ҷазои мутаносибан кам ҳамчун воситаи қавии пешгирии истифодаи шиканҷа шуда наметавонад.  Якчанд ҳолатҳои тафтишот, таъқиб ва ҷазои ҷиддӣ нисбати ҳолатҳои истифодаи шиканҷа вуҷуд доранд, ки то ворид намудани тағъирот ба Кодекси ҷиноятӣ моҳи апрел ҳамчун “бепарвоӣ”, “сӯиистифода аз мансаб”, “аз меъёр зиёд истифода бурдани ваколат” арзёбӣ карда шудаанд ва аз ҳамин лиҳоз нисбати ин ҳолатҳо ҷазои кам пешниҳод шуда, он кам карда шудааст ва гуноҳкорон авф карда шудаанд.

Ба ҳамин монанд, мувофиқи Конвенсия оид ба мубориза бар зидди шиканҷа, ба Кодекси ҷиноиву мурофиавӣ банде оид ба ғайриқонунӣ дониста шудани далелҳои тавассути шиканҷа ё дигар намудҳои муносибати ғайриинсонӣ (Моддаи 88.3) дар тамоми мурофиаҳои суди ҷиноятӣ нисбати шахси ҷавобгар ворид карда шуд.  Гарчанд меъёри мазкур чанд вақт ин ҷониб аллакай ба ҳукми қонун даромада бошад ҳам, ба фаҳмиши ман он то ҳол ягон маротиба аз ҷониби суд ҷиҳати ғайриқонунӣ дониста шудани далелҳои бадастовардашуда дар амал истифода нашудааст.  Аз суханони якчанд адвокатҳо шунидам, ки дар аксари ҳолатҳо онҳо ба маълумоти бақайдгирифташуда дастрасӣ надоранд ва дар қарори суд ва ҷазои таиншуда фаҳмонида намешавад, ки ҷазо дар асоси кадом далел таин шудааст.  Ҳамаи ин ба хулосае меорад, ки ба даст овардани иқроршавӣ ба ҷиноят тавассути зӯроварӣ ҳамчун воситаи асосии тафтишоти кормандони мақомоти ҳифзи ҳуқуқ ва прокуратура боқӣ мемонад. Баръакс, мо дар бораи бисёр ҳолатҳое шунидем, ки дар он шахсони ҷавобгар дар лаҳзаи ба назди судя ё прокурор оварда шуданашон ҷинояти ба гардан гирифтаи худро инкор кардаанд ва гарчанд изи шиканҷа маълум бошад ҳам, шикояти онҳо беасос дониста шудааст. Мо шунидем, ки новобаста аз қабули стандартҳои ҳуқуқи байналхалқӣ, нисбати ҳолатҳои истифодаи шиканҷа дар рафти хизмати касбӣ тафтишоти амалӣ гузаронида нашудааст. Мутахассисони ташхиси тибби судӣ, ки барои ташхиси чунин далелҳо мутасаддӣ ҳастанд, барои иҷрои кори худ ё таҷҳизот надоранд ё ба таври зарурӣ омӯзонида нашудаанд. Протоколи Стамбул оид ба муайян намудани изи шиканҷа аз ҷониби кормандони мазкур истифода бурда намешавад ва илова бар ин чунин менамояд, ки онҳо мустақилияти илмӣ ва ё касбии худро аз мақомоти ҳифзи ҳуқуқ кафолат намедиҳанд.

Ҳафтаи ҷорӣ Суди конститутсионӣ аввалин маротиба як парвандаеро баррасӣ намуда, ба масъалаи ба талаботи конститутсия ҷавобгӯй будани меъёри мурофиавиеро нисбат ба шиканҷа дида баромад.  Ман умедворам, ки қарори ба таври хаттӣ баровардашуда оид ба парвандаи мазкур ва инчунин парвандаҳои оянда дастурамали равшане оид ба ӯҳдадориҳо ҷиҳати тафтиш, таъқиб ва ҷазои ҳолатҳои шиканҷа пешниҳод намуда, он ба шӯрои адлия ва омма ҷиҳати асоснок кардани маълумоти ба ин монанд ва таъмини шаффофияти таъқибот ва ба таври фаврӣ амалӣ намудани чунин меъёрҳо дастрас мегардад.  

Дар изҳороти пешакии худ бифармоед қайд намоям, ки фишор нисбати боздоштшудагон бештар ҳамчун воситаи ба даст овардани иқроршавӣ ба ҷиноят дар Ҷумҳурии Тоҷикистон дар шаклҳои гуногун, аз ҷумла таҳдид, латукӯб (бо мушт ва лагад ва инчунин воситаҳои вазнин) ва дар баъзе ҳолатҳо истифодаи электрошок истифода бурда мешавад.  Ман гуфта наметавонам, ки оё дар вақтҳои охир ин воситаҳо камтар ё ба таври доимӣ истифода мешаванд; бо вуҷуди ин, ман аминам, ки он ба таври кофӣ зуд-зуд ва дар шаклҳои гуногун  истифода мешавад, ки  барои аз байн бурдан ва ё ба таври назаррас кам кардани он чораҳои якҷоя дидан лозим аст. Аз ҳамин лиҳоз, бояд чораҳо ба марҳалаи аввали боздоштшавӣ, хусусан истифодаи меъёрҳои мавҷуда оид ба дастрасӣ ба адвокат аз дақиқаи аввали дастгиршавӣ равона карда шаванд.  Ман умедворам, ки муҳокимаҳои оид ба танзими фаъолияти адвокатура бурдашудаистода имкон медиҳад, ки стандартҳо қавӣ гардонида шуда, роҳҳои истифодаи ақлонаи онҳо дарёфт карда мешавад ва инчунин системаи ҷиддии хадамоти ҳуқуқии озод ва қавӣ барои айбдоршавандагони ҷиноии ниёзманд таъсис дода мешавад. Бори гарони дар сатҳи баланди касбӣ баровардани қарор ҷиҳати ҷиноятҳои тафтишшуда, ки дар гардани мақомоти тафтишотӣ гузошта шудааст, бечунучаро ба истифодаи ҳамаи воситаҳои мавҷуда ҷиҳати ба даст овардани натиҷа оварда мерасонад.
Ба тобеияти Вазорати адлия гузаронидани бештари муассисаҳои боздошт то давраи суд (СИЗО) ба назар чунин метобад, ки дар натиҷа ба беҳтаршавии шароити нигоҳдорӣ ва муносибат ба боздоштшудагон оварда расонидааст.  Ба ҳамин монанд, ман бояд Вазорати адлияро барои фароҳам овардани шароити башардӯстона ва муносиб, ки мо дар маҳбасхонаҳои “режими қавӣ” дидем, аҳсан бигӯям. Хонаҳову ҷойҳои зисти кушода ба ғайр аз ҷойҳои режими “ҳабсӣ” имкон медиҳад, ки маҳбусон байни худ муносибати инсонии мувофиқ дошта бошанд ва муассисаҳои вохӯриҳои дарозмуддат бо аъзои оила дар сатҳи хело худ қарор доранд.  Бояд ҷиҳати хӯрок ва имкониятҳои фаъолияти меҳнатӣ ҳам аҳсан гӯем.  Хадамоти тиббӣ маҳдуд мебошад, вале ҷоизи қайд аст, ки кормандони дараҷаи олӣ ва миёнаи тиббӣ ҳамеша навбатдор истода мунтазам хизмат мерасонанд. Имкониятҳо барои хадамоти динӣ инчунин фароҳам оварда шудаанд. Ман асосан аз он нигаронам, ки мувофиқи қонун шумораи вохӯриҳои кӯтоҳмуддат бо аъзои оила ниҳоят кам буда, чунин вохӯриҳо тавассути оина ташкил карда мешаванд ва тарафайн имконияти аз наздик диданро надоранд. Вохӯриҳои кӯтоҳмуддат дар муаасисаҳои “режими ҳабсӣ” ва барои шахсони якумр ҳабсшуда аз ин ҳам камтар аст.  Ба назар чунин мерасад, ки системаи мазкур нисбати маҳбусон бениҳоят муносибати шадид буда, танбеҳи ғайриодилонае нисбати дӯстдоштагони онҳо мебошад.  Вобаста ба маҳбусони якумр ҳабсшуда бошад, тағъироти чанде пеш ба қонунгузорӣ воридкардашуда дар асл нолозим буда, ҷиҳати алоқаи маҳбусон бо аъзои оилаашон ва овардани хӯрокаву дигар маводҳои лозимӣ маҳдудиятҳои шадиде ворид карда шудааст. Тамоми система умуман бар алоқаи ниҳоят маҳдуди инсонӣ дар байни боздоштшудагон, аз ҷумла дар баъзе ҳолатҳо бо истифодаи хонаҳои якканигоҳдорӣ ташкил шудааст. Як вохӯрии кӯтоҳмуддат бо аъзои хонавода дар як сол ба ҷудокунии маҷбурии шахсони якумрӣ ҳабсшуда оварда мерасонад.
Мо ба муассисаҳои боздошти муваққатӣ, ки аз ҷониби Вазорати корҳои дохилӣ ё Кумитаи миллии амнияти давлатӣ идора карда мешавад, ташриф овардем. Мо инчунин дидем, ки гарчанд ба назари мо баъзеи онҳоро чанде пеш рангубор ва таъмир кардаанд, муассисаҳои мазкур ниҳоят тозаву озода ва ботартиб нигоҳ дошта мешаванд.  Аз дидани он, ки дар ҳар як хона (камера)-и боздошт танҳо чанд боздоштшуда нигоҳ дошта мешуд, дар ҳайрат будем, бо вуҷуди ин мо имкон доштем, ки бо онҳо сӯҳбати алоҳидае бе иштироки шахсони дигар кунем. Онҳо оид ба муносибати кормандони ҳифзи тартибот дар муассисаҳои боздошти муваққатӣ ягон шикоят надоштанд. Маълум мешавад, ки муносибатҳои ғайриинсонӣ нисбати боздоштшудагон вақте ки онҳоро аз хонаҳо берун бароварда ба назди муфаттиш мебаранд, истифода бурда мешавад.

Ман изҳори нигаронӣ аз набудани воситахои ҳифз аз боздод ва ё интиқоли ғайриқонунии боздоштшудагон аз як кишвар ба кишвари дигар мекунам, зеро ба назар чунин мерасад, ки ягон имконияти муносиби баррасии ҳуқуқии чунин чораҳо, ки умуман аз ҷониби мақомоти ҳифзи ҳуқуқ таҳти назорати Прокурори генералӣ амалӣ карда мешавад, вуҷуд надорад. Конвенсияи Минск оид ба кӯмаки ҳуқуқӣ дар соҳаи ҳуқуқи гражданӣ ва ҷиноӣ аз соли 1993, дигар шартномаҳои байни кишварҳои ИДМ ва Созишномаи ҳамкории Шанхай заминаи умумие оид ба ҳифзи ҳуқуқ аз зӯроварӣ фароҳам меоранд, аммо онҳо бештар ба сифати ҳамкории байналхалқӣ дар байни мақомоти ҳифзи ҳуқуқ самараноктар истифода мешаванд.  Дар натиҷа манъи нигоҳ доштани шахс дар ҷойҳое, ки ба шиканҷа ва дигар намудҳои муносибати ғайриинсонӣ гирифтор мешаванд, дар доираи ҳуқуқи байналхалқӣ дар асл кафолат дода намешавад.

Ман ба Ҳукумати Ҷумҳурии Тоҷикистон Ҳисоботи нисбатан муфассале бо тавсияҳо пешниҳод хоҳам кард ва умедворам, ки он ҷиҳати мубориза бар зидди шиканҷа ва муносибати ғайриинсонӣ кӯмак хоҳад кард.  Ҳоло мехостам бори дигар миннатдории худро барои даъват ва таъмини дастрасии озод изҳор намоям. Ман инчунин мехоҳам ба тамоми аъзои ҳайати худ, ба кормандони Идораи СММ оид ба ҳуқуқи инсон ва БРСММ дар Ҷумҳурии Тоҷикистон барои ҳамоҳанг намудани сафар, ду нафар тарҷумонҳои лаёқатманд ва ҳамкоронам аз ҷумлаи ҷомеаи байналхалқии дар Ҷумҳурии Тоҷикистон фаъолиятдошта миннатдорӣ баён намоям. Ман мехоҳам ба ҷомеаи шаҳрвандӣ ва ҳуқуқшиносони озоди Тоҷикистон барои кӯмакашон ҷиҳати барпо намудани алоқа бо ҷабрдидагон ва аъзои оилаи онҳо ташаккур гуфта, якдилии худро ҷиҳати кӯшишҳои муҳими онхо баҳри кӯмак ба шахсони шиканҷаро аз сар гузаронида, хешовандони онҳо ва муҳофизони ҳуқуқи Тоҷикистон изҳор намоям.   

Фаъолияти Ҳисоботчии махсус оид ба масъалаи шиканҷа барои тамоми кишварҳо новобаста аз он, ки оё кишвар Конвенсия оид ба мубориза бар зидди шиканҷа ва дигар намудҳои муносибати ғайриинсонӣ ё ҷазоро* эътироф кардааст ё не, фаро мегирад. Ҷумҳурии Тоҷикистон Конвенсияи мазкурро соли 1995 эътироф намудааст.

(*) Дар бораи Конвенсия оид ба мубориза бар зидди шиканҷа ва дигар намудҳои муносибати ғайриинсонӣ ва ё ҷазо дар саҳифаи зерин маълумот пайдо кунед: http://www2.ohchr.org/english/law/cat.htm
Маълумот

Хуан И. Мендез (шаҳрванди Аргентина) аз ҷониби Шӯрои СММ оид ба ҳуқуқи инсон ҳамчун Ҳисоботчии махсус оид ба масъалаи шиканҷа ва дигар намудҳои муносибати ғайриинсонӣ ва ё ҷазо моҳи ноябри соли 2010 таъин шудааст. Ӯ аз ягон ҳукумат вобаста набуда, ба таври инфиродӣ фаъолият мекунад. Ҷаноб Мендез собиқаи кории худро дар соҳаи ҳуқуқ ба масъалаи ҳифзи ҳуқуқи инсон бахшида, дар кишварҳои қитъаи Америка ҳамчун муҳофизи ҳуқуқи инсон фаъолияти ҷолиби диққат намудааст. Дар айни ҳол ӯ дар Донишгоҳи Амрикоӣ – Коллеҷи ҳуқуқшиносии Вашингтон ҳамчун профессори соҳаи ҳуқуқшиносӣ кор мекунад. Ӯ ҳамраиси Донишкадаи ҳуқуқи инсони Ассотсиатсияи байналхалқии ҳуқуқшиносон дар солҳои 2010 ва 2011 буд. Ҷаноб Мендез қаблан то соли 2009 ҳамчун Президенти Маркази байналхалқии ҳуқуқшиносии давраи гузариш (МБҲДГ) буда, аз соли 2004 то 2007 ҳамчун Мушовири махсуси Дабири кулли СММ оид ба пешгирии қатли ом адои вазифа намудааст ва инчунин дар байни солҳои 2009 ва 2010 дар Суди байналхалқии ҷиноӣ ҳамчун мушовири Прокурор оид ба пешгирии ҷиноят фаъолият намудааст. Метавонед дар саҳифаи зерин маълумоти батафсил гиред: http://www2.ohchr.org/english/issues/torture/rapporteur/index.htm
Саҳифаи интернетии ИКОҲИ дар ҷумҳурии Тоҷикистон:  http://www.ohchr.org/EN/Countries/ENACARegion/Pages/TJIndex.aspx 

Барои маълумоти иловагӣ ва маълумот барои ВАО метавонед ба шахсони зерин муроҷиат кунед

Хонум Шушан Хачян (+41 794 44 4332 / sr-torture@ohchr.org) ё

Хонум Лилия Захариева (+992 985 618115 / Lilia.Zaharieva@undp.org)

Барои маълумот оид ба дигар коршиносони озоди СММ ҷиҳати истифода дар ВАО метавонед ба шахси зерин муроҷиат кунед:

Хабиер Селея, Шӯъбаи ВАО-и СММ оид ба ҳукуқи инсон (+ 41 22 917 9383 / xcelaya@ohchr.org)   

Шӯъбаи СММ оид ба ҳуқуқи инсон, тавассути ВАО-и иҷтимоӣ бо мо бошед:

Facebook: https://www.facebook.com/unitednationshumanrights 
Twitter: http://twitter.com/UNrightswire 

Google+ gplus.to/unitednationshumanrights   
YouTube: http://www.youtube.com/UNOHCHR 
Баҳри сухан кардан оид ба ҳуқуқи инсон дар Rio+20 ба мо ҳамроҳ шавед, зеринро истифода баред #RightsRio
